
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
Հ Ջեր স্বামীজীর বাণী ও রচনা
সকলেই তাহার নিকট অপরাধী। আমি তাহাকে অসংখ্য প্রণাম করিতেছি ও অপরাধের জন্য ক্ষমা চাহিতেছি । তিনি মিথ্যাবাদিনী নহেন। র্তাহার ধর্মে ঐকান্তিকী আস্থাও চিরকাল ছিল, একথাও শুনিলাম। এক্ষণে ইহাই শিখিলাম, ঐ প্রকার তেজ মিথ্যাবাদিনী ব্যভিচারিণীতে সম্ভবে না ।
আপনার পীড়া এখনও আরাম হইতেছে না। এখানে খুব পয়সা খরচ না করিতে পারিলে রোগীর বিশেষ সুবিধা বুঝি না। যাহা হয় বিবেচনা
করিবেন। সকল দ্রব্যই অন্যত্র হইতে আনাইয়া লইতে হইবে ।
বশংবদ
নরেন্দ্রনাথ
>br (প্রমদাবাবুকে লিখিত )
ঈশ্বরে জয়তি
বৈদ্যনাথ ২৬শে ডিসেম্বর, ১৮৮৯ পূজ্যপাদেযু,
বহু দিবস চেষ্টার পর বোধ হয় এতদিনে ভবৎসমীপে উপস্থিত হইতে সমর্থ হইলাম। দুই-এক দিনেই কাশীধামে ভবৎচরণসমীপে উপস্থিত হইব।
এ স্থানে কলিকাতার একজন বাবুর বাসায় কয়েক দিবস আছি, কিন্তু কাশীর জন্য মন অত্যস্ত ব্যাকুল ।
ইচ্ছা আছে, তথায় কিছুদিন থাকিব এবং আমার মন্দ ভাগ্যে বিশ্বনাথ এবং অন্নপূর্ণ কি করেন, দেখিব। এবার শরীরং বা পাতয়ামি, মন্ত্রং বা সাধয়ামি প্রতিজ্ঞা করিয়াছি—কাশীনাথ সহায় হউন ।
দাস
নরেন্দ্রনাথ

		 এই পাতা শেষ সম্পাদিত হয়েছে ২১:০৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

